
Co data de 22 de xaneiro o grupo municipal de Ferrol en Común, asina a

“MOCIÓN DO GRUPO MUNICIPAL DE FERROL EN COMÚN PARA INSTAR AO

GOBERNO LOCAL Á COMPRA DO EDIFICIO DE SUBOFICIAIS DE CANIDO”

sometendo a votación do Pleno o seguinte texto:

“1. Instar ao goberno municipal a iniciar os trámites necesarios co

Ministerio de Defensa para mercar o edificio de suboficiais de Canido,

consignando no orzamento de 2024 unha partida destinada a ese fin, e

realizar a súa posterior rehabilitación, co obxecto de que ASPANEPS conte

con máis espazo para desenvolver a súa actividade, así como destinar

parte do espazo para o uso por parte da veciñanza.

Na sesión ordinaria do Pleno Municipal do día 25 de xaneiro de 2024,

apróbase por UNANIMIDADE a moción.

Antecedentes

As entidades asinantes propoñen ao Concello de Ferrol dar cumprimento

ao acordo plenario citado no anterior apartado, e levar a efecto a

adquisición do inmoble mediante unha partida presupuestaria nos

Orzamentos do Concello de Ferrol de 2025, para efectuar a compra do

edificio ao Ministerio de Defensa, pasando así o mesmo a titularidade

municipal, e posibilitando as intervencións propostas.

Debe incluír o presuposto a partida suficiente para acometer o proxecto

de reforma do edificio, enfocado aos usos futuros, co fin de acomodar a

infraestrutura á distribución de espazos requirida.

Actualmente, o edificio atópase en estado de abandono e é preciso unha

reforma que habilite e adecúe os espazos, tanto aos requisitos legais e de

seguridade dos espazos públicos, como aos usos previstos.

Proposta de adquisición

A proposta prevé un uso integral do edificio, dende o soto ata a terraza,

onde os espazos manteñan interrelación, co fin de crear un complexo onde

as entidades xestoras convivan de forma coordinada. Deste xeito,

ofrecerase á cidadanía un novo espazo de convivencia, aberto e

harmónico, dotando a Ferrol dunha infraestrutura necesaria para a mellora

da calidade de vida, poñendo o énfase nos coidados e atención á saúde

(ASPANEPS) e revitalizando a vida cultural da cidade. O equipamento

albergará un ecosistema de usos, iniciativas e axentes diversos que

traballen dende a proximidade, coa mirada posta en propostas de valor

cultural; emulando a existosos espazos de creación e experimentación

artística como Matadero (Madrid) ou  Fab Lab (Barcelona), poñendo a

Ferrol na vangarda galega en canto a este tipo de iniciativas e

aproveitamento de espazos públicos.

Proposta de usos

Soto: escola de cerámica

O soto do edificio é un amplo espazo

onde se propón albergar unha escola-

taller de cerámica.

O material para dotar a infraestrutura

será o que actualmente se atopa nas

instalacións do antigo cuartel Sánchez

Aguilera.

Estímase que este material, previa a

necesaria revisión e axuste, é válido para 

poñer en marcha esta escola-taller.

A dinámica proposta para o espazo sería a de albergar talleres infantís e

xuvenís, ofrecendo o uso do espazo aos centros educativos (CEIP, IES, CPR)

en horario lectivo, e ofrecendo cursos abertos á cidadanía durante as

tardes e fins de semana.

Como proposta de xestión para o espazo

formúlase un modelo de cesión a

entidades sen ánimo de lucro e que o

modelo de financiamento contemple a

cobertura de gastos e investimentos  para

o seu mantemento e a súa actividade.

Nesta liña, aspírase á cesión ao museo Pérez Porto, para afondar na

creación artística con identidade propia da comarca de Ferrolterra

revalorizando o estilo do que a cidade xa ten mostras como o Monumento

á Música Tradicional, emprazado no Cantón de Molíns.

Principal: ASPANEPS

Actualmente, o único uso activo que se dá ao edificio é a actividade de

ASPANEPS, a Asociación de Pais e Nais de Nenos e Nenas con Problemas

Psicosociais, onde desenvolve a súa importante actividade nas áreas da

saúde mental, atención socioeducativa e temperá. Pese a intensa

actividade, ASPANEPS rexistra unha lista de espera de máis de 600

persoas. Por todo isto, a rehabilitación do andar 0 permitiría a ampliación

de espazos, podendo habilitar novas especialidades e ampliar a plantilla

de profesionais nos

campos da saúde mental e

atención temperá,

potenciando así este

importante servizo que

ASPANEPS ofrece a toda a

Área Sanitaria de

Ferrolterra.

Para o primeiro andar proponse un Centro de Día que dea servizo á

altísima demanda que existe no municipio de Ferrol de prazas en centros

tanto de atención a persoas maiores, como de menores.

Como nos casos anteriores, proxéctase unha cesión a entidades sen ánimo

de lucro que teñan capacidade para crear un espazo de convivencia para,

na atención a maiores, proporcionar servizos de atención asistencial e de

servizo na zona centro/Canido, xa que non existen nas proximidades

espazos destas características, e no eido da atención a menores, ampliar

a escasa cobertura existente en Ferrol a este tipo de servizo asistencial,

contemplando a atención a menores dende os catro meses de idade. 

Sería de moito interese dispoñer tanto de prazas fixas como de prazas

“flotantes” para dar servizos de coidados puntuais, como por exemplo o

coidado de menores de forma puntual cando as nais e pais traballadores

precisen deixar aos menores ante obrigas legais, asistencia a servizos

sanitarios, etc.

A innovación neste caso vén polo feito de ser un centro interxeracional,

dos cales hai referencias en Galicia como os Centros da Fundación

Amancio Ortega (Arteixo e Ourense). Segundo o estudo

“INTERGENERATIONAL SHARED SITES: Making the Case” (Goyer e Zuses,

1998): “Os resultados indican claramente que os beneficios dos centros

interxeracionais son, tanto para as persoas atendidas como para o

persoal. Os participantes de todas as idades séntense realmente

felices co seu centro interxeracional. Os beneficios van dende a

posibilidade de interactuar con persoas doutras xeracións, tendo

sentimentos positivos cara o programa e mellorando das actitudes cara

outros grupos de idade” (https://prospectcv2030.com/wp-

content/uploads/2021/04/Los-centros-intergeneracionales.pdf)

Primeiro andar: Centro interxeracional

https://prospectcv2030.com/wp-content/uploads/2021/04/Los-centros-intergeneracionales.pdf
https://prospectcv2030.com/wp-content/uploads/2021/04/Los-centros-intergeneracionales.pdf

Para o segundo andar proponse a creación dun espazo cun alto

compoñente de innovación que sería referente en Galicia e que

chamamos “Casa Creativa”. A Casa Creativa estruturase nos 590m2 e

compoñeríase dos seguintes espazos:

Segundo andar: Casa Creativa

Coworking dixital

Oficina dotada de mesas con

postos de traballo rotatorios

abertos ás persoas interesadas, e

nos que as persoas usuarias teñen

a oportunidade de facer

networking, aforrar custes para os

seus proxectos, gañar en

flexibilidade e dispoñer dun
espazo de traballo onde separar os proxectos da vida persoal. En

consonancia co uso do espazo, o coworking enfocaríase á comunidade

creadora en proxectos relativos a temáticas como o modelado dixital, o

deseño gráfico, etc. 

Maker space/FabLab

Acrónimo do inglés Fabrication

Laboratory, é un espazo de produción

a escala local, cunha forte

compoñente de vinculación coa

sociedade e que favorecen a

creatividade ao proporcionar acceso

ás ferramentas ás persoas usuarias,

constituíndo un espazo onde compartir

experiencias como unha incubadora de

iniciativas e proxectos. 

Atelier artístico

Sala “suxa” na que artistas

plásticos poidan desenvolver

obras de gran formato (pinturas,

esculturas ou instalacións

artísticas).

Estudio

Sala insonorizada dirixida a

creadores multimedia na que

poder realizar gravacións de

música, vídeos ou podcasts.

Lounge

Espazo diáfano que serve ao propósito de tecer comunidade. Diferentes

recunchos de relax e conversación combínanse cunha gran sala

multipropósito na que celebrar eventos, presentacións ou exhibicións.

Estaría distribuído en zonas para carpintería/mecánica con mesas de

traballo, trade vertical, cortadora láser, fresadora CNC de pequeno

formato, maquinaria electroportátil, ferramenta manual, impresora 3D

etc. e espazos nos que explorar o deseño, experimentando con diversos

materiais e técnicas.

Proposta de Organización

Como o resto de usos, proponse a cesión a entidades sen ánimo de lucro

que coordinen o mantemento e organización de actividades. O espazo

sería un lugar de xestión cidadá no que as propias persoas usuarias

xerarían de forma responsable a axenda de actividades e eventos. En todo

caso, establecerase unha estrutura de traballo que permita racionalizar o

uso dos diferentes espazos, á vez que se asegure o coidado adecuado das

instalacións. Así, a estrutura de Casa Creativa baséase nos seguintes

piares:

Mercado de proxectos

Convocatoria aberta e continua que recibe propostas do eido da cultura

multimedia, emprendemento dixital, deseño aberto e coñecemento

compartido. Esta iniciativa permite a presentación de proxectos de forma

continuada ao longo do ano, convidando á cidadanía, asociacións e

emprendedores a propoñer proxectos relacionados coa tecnoloxía e a

cultura dixital. Os proxectos para desenvolver terían en común a

experimentación nos usos da tecnoloxía creando prototipos, expresándose

creativamente. Isto permitirá probar novos soportes, incubar ideas de

negocio, modificar ou simplificar procesos, facéndoos accesibles ou

buscar usos aplicados da tecnoloxía en contextos cotiáns.

Grupos de Traballo

A Casa Creativa acollería a grupos de traballo formados por persoas

usuarias que desexan desenvolver algún tipo de proxecto ou actividade.

Estarían abertos á participación, desenvolvendo o seu traballo

documentando os seus procesos, organizando talleres, charlas, etc. Os

grupos de traballo serán autónomos respectando os protocolos de uso do

espazo. Resultará fundamental a interacción con outras comunidades e

usuarios dentro do espazo e parte da riqueza dos seus procesos atópase

precisamente no cruzamento de ideas e experiencias neste ecosistema

interdisciplinar.

A proposta inicial de grupos de traballo sería a seguinte:

Deseño industrial.

Creación multimedia.

Artes plásticas.

Programación e robótica.

Recuperación de materiais e economía circular.

Creadores en residencia

Co fin de promover o intercambio de experiencias e coñecementos a un

nivel europeo, proponse a organización dun programa de mobilidade

internacional que facilite a acollida de creadores emerxentes de toda

Europa. Así, estruturadas en diferentes convocatorias, ofertarase a

posibilidade do uso individual ou a integración nalgún dos grupos de

traballo existentes, de creadores estranxeiros. As candidaturas valoraranse

e aceptarán en función do beneficio social da estancia. Así ,os solicitantes

han de expor un proxecto comunitario que, en forma de talleres,

exposicións ou titorías permitan transferir á comunidade local o seu know

how.

Servizos á comunidade

A misión de Casa Creativa, máis aló de ser un punto de encontro e

experimentación para creadores emerxentes, é a de promover a

innovación entre a comunidade local ofrecendo oportunidades de

formación en competencias dixitais á cidadanía. Para iso, propóñense

diversos servizos abertos á comunidade: 

Repair Cafe

Encontro informal para reparar

pequenos obxectos de uso cotián,

aprender a miralos doutra

maneira e a ver neles un novo

valor. Os veciños e veciñas

poderán reparar artefactos

avariados, con axuda de persoas 

expertas, nunha contorna agradable, sempre acompañados de café.

Unha maneira práctica de promover a economía circular e colaborativa

na cidade.

Biblioteca de ferramentas

Posibilidade de acceder mediante préstamo ao catálogo de

ferramentas e utensilios da Casa Creativa. Unha excelente plataforma

na que tecer colaboracións con impacto comunitario á vez que

promovemos un uso racional de recursos.

Andar superior: Terraza e servizos comúns

Para o aproveitamento das terrazas superiores do edificio, proponse a

disposición de espazos ao aire libre no que experimentar con técnicas

de xardinería.

Unha horta vertical ofrece un

exemplo de como potenciar a

produción de alimentos en

contornas urbanas e capacitan

á comunidade no cultivo

orgánico e hidropónico. Terían

cabida neste espazo diversas

propostas de aproveitamento

como o acollemento de iniciativas de cultivo como por exemplo a

organización de cultivos con destino a entidades como os comedores

sociais da proximidade, como a Cocina Económica.

O resto do espazo pódese destinar a ter os servizos comúns do edificio,

como unha sala de reuníóns, reprografía, multimedia e despachos para as

entidades.

Conclusións: retos e oportunidades
As entidades propoñentes instan ao Concello a cumplir o acordo de
adquisición e adicionalmente:

Regular a cualificiación urbanística do edificio, de residencial a cultural.
Desenvolver un proxecto técnico de rehabilitación acorde aos usos
previstos.
 Obter a etiqueta enerxética do edificio.

Mediante o desenvolvemento do proxecto, a comarca de Ferrolterra daría un
salto de calidade na súa proposta de servizos, tanto sociais coma culturais.

No eido da saúde e coidados, proporcionando a ASPANEPS a
oportunidade de ampliar e reforzar a oferta de servizos, ofertando prazas
no centro de día, ademais de posibilitando a xeración de postos de
traballo nun ámbito tan necesario coma os coidados.
No eido cultural, ofrecendo un espazo que funcione como incubadora de
proxectos, fonte de iniciativas de colaboración co Campus Industrial de
Ferrol e acorde á oferta de ensinanzas universitarias existente en Ferrol.
Acollendo eventos de grande alcance, posicionando a Ferrol dentro do
grupo de cidades con capacidade de organización de eventos
relacionados coas competencias dixitais como o First Lego Challenge,
Hackathons ou Open Source Fairs.

Ademais dos usos propostos, e dada a natureza do espazo, será unha
oportunidade para o Concello de Ferrol para estruturar o lugar como centro
complementario para a formación en materias como as competencias dixitais
e programas de formación para diversos colectivos.



Proposta de usos para a antiga residencia de suboficiais - Canido páxina 12

Entidades asinantes
As entidades que apoian a presente proposta están afincadas en Canido

ou desenvolven actividades no barrio e son as seguintes:

Asociación Veciñal de Canido.   https://avcanido.org/1.

Aspaneps. https://aspaneps.com/2.

Xeración. https://xeracion.org/3.

Asociación sociocultural Muíño do Vento. https://muinhodovento.gal/ 4.

Sociedad Recreativa y Deportiva Canido. https://www.facebook.com/canido.sryd/5.

Asociación de Hostalería, Comercio e Profesionais (HOSCOMPRO).

https://www.instagram.com/hoscompro/

6.

Club de Montaña Ferrol. https://clubmontanaferrol.gal/7.

Sociedade Galega de Historia Natural. https://sghn.org/8.

Movilidad Humana. https://mhumana.org/9.

MANAIA, asociación galega de adopción e acollemento. http://www.manaia.gal/10.

Parroquia de Santa Cruz-San Rosendo.11.

Dignidad Galicia.  https://dignidadgalicia.org/12.

Asociación Cultural Suite Vogal. https://www.instagram.com/concertotempo13.

Hospital de día de psiquiatría de Ferrol 14.

Comunidade Ferrolterra WordPress. https:// www.meetup.com/es-

ES/FerrolterraWordPress 

15.

Asociación deportiva Capoeira Luanda.

https://www.facebook.com/CapoLuandaESP/

16.

Fundación Famyc Ferrolterra. https://www.famyc.es/17.

Asociación Ferrolterra Antiga. https://www.facebook.com/FerrolterraAntiga/18.

Asociación acordeonistas Canido-Ferrol. https://www.acordeonistasferrol.es/19.

Radio Filispim. Colectivo Opaií. https://opaii.blogspot.com/20.

https://avcanido.org/
https://aspaneps.com/
https://xeracion.org/
https://www.facebook.com/canido.sryd/
https://www.instagram.com/hoscompro/?hl=en
https://clubmontanaferrol.gal/
https://mhumana.org/

Este é un documento propositivo e orientativo dos usos posibles que pode
acoller este novo equipamento, estando aberto a outras ideas. En
calquera caso, as prioridades para as entidades asinantes son: 

Materializar, no menor tempo posible, a moción aprobada por
unanimidade no Pleno Municipal de xaneiro.

Dotar a ASPANEPS do espazo preciso para mellorar e
dignificar o desenvolvemento dos seus servizos.

Afrontar un plan de usos de xeito conxunto e comunitario.


